
icongongai linali

taa itowaalakengamita aa omikingadhona akahavehaveheta icongongai
miya, icongongai iyamita towelaela paineketa, towelaela sikaceta, towelaela
tikieta yelre kavole la tohamohomita towelaela linata icongongai miya.

ikinimite dhona icongonga’o aiya’idhemeta aa, ina paineketa omi’a taa
palidha’a tadha’aca’eta valrevalreae, ikinimite dhona icongonga’o
alya’idhemeta aa, omi’amita taa iniyaeceng dha’ane saosi, ikinimite dhona
icongonga’o aiya’idhemeta aa, omi’amita taa iki valro la ikinite tadhi’1
apange, ikinimite dhona icongonga’o aiya’idhemeta aa, omi’amita dhona
alrame lo inipalayini mani dholro apahamao ta’inilangpalayini. amadhalae
omiki ti’aina vaha: ina kapa molraengali aa inai inali taa kamai cokopo
cikipi molra’eli, kaila lo mao dhace asika’olo lo miyata, tako pato’imite
alringana taikie’o omiyangimite. ana taiyanimite pato’o kapavahanga linata
aa idhopele akasahengehengenimite, nidhowani lamata omi’a idhemelini,
alakayi aka’odho tamo Irivatiline akasalraynimite ta kala’ala’ake.

lo cengeleta linata la lamata ta kahodhange angelrece taponoeni, mani

cengeleta linata la lamata 1’ata kavokolo dhelrehelini, la cengeleta linata la

lamata apa’aechema’elini ta kodha’enga iyo’olini, ki’alrihilrthoae tomaolrao
mala’olrolrao apolalavelavae tacengela’eli, alakay makakiyae idhemeli.

lo cengeleta menenga aolrolai taa akosa madha’oso ohapakasekelre
pakalaolro linani, cengelemao linata lamata amalraine lani iki ka tadholroeni
lalakenai niya, a’1yidhedhemelinimite, icodhalra’anga aho’oho’ohocenga
macalini, lo pi’ali ana apa’idhedheme aa ki’alrihilrihoae tomaolrao
apolalavelavae tacengela’eli, alakay icongongai omiyalrao idhemeli.

ova’aimite linata paineke, manilaponite paka’oloho, mani pasolatimite
pa’ica’oca’o, kilrihilriho’omita oha osahiyo lo ikita gako, linata la lamata

oha ithakimite alra’ilini ahaki mimite mowa to’onai asika’olo.

